
PEDAGOG SHAXSIDA PEDAGOGIK FAOLIYAT USLUBINING SHAKLLANGANLIGI О‘QUVCHI SHAXSIGA TA’SIR KО‘RSATISHNING MUHIM SHARTI
O‘qituvchining pedagogik faoliyati bir qancha jixatlari bilan farqlanadi. Pedagogik faoliyat uslubida, albatta, markaziy o‘rinni o‘qituvchining o‘quvchilarga nisbatan namoyon etayotgan professional va shaxsiy munosabati egallaydi. Darhaqiqat o‘z faoliyatida o‘quvchilarga topshiriqlarni berishda, ularni tekshirishda, o‘quvchi faolligini va o‘z-o‘zidan fanlarni o‘zlashtirishini oshirishda o‘qituvchining qanday usullarga ixtiyor berishi va uning individual faoliyat uslubidagi qandaydir yondashuvlarning ustunligini belgilab beruvchi muhim omil bo‘lib hisoblanadi. 

Har qanday fan o‘qituvchisi o‘z oldiga qo‘ygan maqsadlarga erishishi uchun undan yuksak metodik mahorat talab etiladi. Metodika sohasidagi mahorat ikki katta qismdan tashkil topadi. Birinchi qism bilim ikkinchisi tajriba. O‘qituvchi pedagogik tajribasi ortgan sayin uning metodik mahorati ham takomillashib boradi. Metodik mahorat asosini tashkil etuvchi bilim esa, fanining o‘qitish metodikasini o‘pganish orqali hosil bo‘ladi. Nazariy bilim amaliy tajriba poydevori bo‘lib xizmat qiladi. Yuksak metodik bilim va amaliy tajriba birgalikda yuqori mahoratli o‘qituvchi shaxsini shakllantiradi[1,63].

Pedagogik faoliyatga tayyorlanishda talabalarning uzoq yillar davomida ushbu faoliyat bilan shug‘ullanib kelayotgan o‘qituvchilarning tajribasini o‘zlashtirishi juda muhim. Shuning uchun talabalar har bir o‘qituvchisi ish tajribasidan o‘ziga, bo‘lajak pedagogik faoliyatiga imkon qadar ko‘proq narsa olishga harakat qilishi lozim. Bunda talabalar hap bir o‘qituvchining metodik mahoratiga e’tibor berishlari kerak bo‘ladi.

Boshqarish-(o‘quv jarayoniga nisbatan) o‘qituvchining o‘quvchilar jamoasiga va alohida o‘quvchi (talaba)ga ta’limning berilgan natijasiga erishish uchun maqsadga yo‘naltirilgan tizimli ta’sirini ifodalaydi.

Sinf boshqarish ob’ekti sifatida N.Y.Skoroxodova boshqarish ob’ekti sifatidagi sinfni tavsiflovchi quyidagi ko‘rsatkichlarini ajratadi: ko‘p o‘lchovlilik: har bir o‘quvchi-o‘z maqsadi didi va qobiliyatiga ega shaxsdir bolalar doimo faol-turli topshiriqlarni bajarishi, o‘quv materialini qo‘llashga o‘rgatish lozim; bir vaqtlilik: o‘qituvchi bir vaqtning o‘zida o‘quv materialni tushuntiradi o‘quvchi diqqatini hisobga oladi gapirayotgan so‘zlashayotgan o‘quvchilarni tanqid qiladi keyingi mavzuni boshlaydi o‘quvchilar savollarining qaysi biriga javob berish zarurligini tanlaydi; tezkorlik va kutilmaganlik: sinf hayoti hodisalarga boy va kutilmagandir o‘qituvchi katta hajmdagi axborotga tezkor ravishda o‘z diqqatini qaratish lozim-so‘z va ritim va sukut tabassum va janjallar xafachilik va tushunmovchiliklar o‘qituvchi doimiy ravishda o‘quvchi bilan axborot almashish lozim; ommaviy muloqot: o‘qituvchi va o‘quvchilar doimiy ravishda o‘zlarini ma’lum bir darajada “sahnada” dek his etishadi har bir xarakat yoki chiqish atrofdagilar tomonidan baxolanadi ommaviy muloqot qabul qilingan meyorlarga muvofiq ravishda ma’lum bir qoidalar asosida boradi; sinf tarixi va undagi o‘zaro munosabatni hisobga olish: o‘qituvchi yoki o‘quvchilarning alohida harakatlarining ahamiyati avvalgi hodisalarga bog‘liq bo‘ladi; o‘zaro yordam hamkorlikni tashkil etish ahamiyati: boshqaruvning asosiy vazifasi o‘qituvchi uchun-bu o‘quvchilarning sinfda o‘zaro yordamini oshirish yo‘li bilan qo‘yilgan maqsadlarga erishishdir[2, 258]. 


Pedagogik faoliyat qator faoliyat turlarini mujassam etgan murakkab tizim hisoblanadi:
1.Bevosita ta’lim beruvchi o‘qituvchi faoliyati masalan, pedagog-fan o‘qituvchisi tashqaridan unga berilgan funksiyalarini bajaradi .

2.Ta’lim va ta’limning samarali usullarini ajratishdan iborat ta’lim tajribasini umumlashtirish faoliyati (masalan, ta’lim usullari va metodlarini ishlab chiquvchi metodist faoliyati).

3.O‘quv vositalari, o‘quv fanlarini tashkil etishga qaratilgan faoliyat.

4.Dasturlashtirish- o‘quv dasturlarini tuzish faoliyati.

Pedagogik faoliyat uslubi-o‘qituvchining boshqaruv, muloqot, xatti-harakat va kognitiv uslubni ifodalovchi xususiyatlari integrsiyasi (birlashuvi)dir; o‘qituvchining yuqorida sanab o‘tilgan uslublari. A.Y.Nikonova., A.K.Markovalar tomonidan ajratilgan o‘qituvchi mehnatining to‘rt uslubida bir muncha to‘liq ifodalangan[2, 263]. 


O‘qituvchining pedagogik faoliyatini individul uslubini o‘rganish metodikasi 30 nafar o‘qituvchilarda o‘tkazildi.. Metodika 32 ta savolnomadan tuzilgan bo‘lib unga mos ravishda javob tasdiqlari keltirilgan. Unga ko‘ra pedagog faoliyatining quyidagi uslublarini o‘rganish imkoniyatini beradi.

1.Hissiy- improviziatsion uslub
2.Hissiy –metodik uslub
3.Mushohada etiladigan-improvizatsion uslub 

4.Mushohada etiladigan-metodik uslub


Mazkur metodika sinaluvchilar guruhida o‘tkazilib, natijalar miqdor va sifat jihatidan yuqorida keltirilgan mezonlar asosida tahlil qilindi. Miqdoriy tahlil natijalarini yaqqol ifodalash maqsadida jadval va diagrammalarda aks ettirildi.

1-jadval 

O‘qituvchining pedagogik uslubi bo‘yicha natijalarning jadval ko‘rinishi
	Sinaluvchilar
	Hissiy- improviza

sion uslub


	Hissiy –metodik

uslub


	Mushohada etiladigan-improvizatsion

uslub
	Mushohada etiladigan-metodik uslub

	O‘qituvchilar

(30nafar)
	30%
	17%
	19%
	34%


Sinaluvchilarda hissiy- improvizatsion uslub yuqori darajada 30% ni tashkil qilganligini ko‘rishimiz mumkin. Bu o‘z navbatida pedagoglarda o‘quv jarayonini rejalashtira olmasligi o‘quvchilarda fan sohalarga nisbatan kuchli qiziqish uyota olishi shuningdek, turli xil metodikalardan foydalana olishi bilan tavsiflanadi. Hissiy-improviziatsion uslub- o‘qituvchilarni ta’lim jarayoniga taalluqli bo‘lgan jihatlarni ko‘proq mo‘ljalgan olishni ko‘zda tutadi. Bunday o‘qituvchi yangi materialni tushuntirish jarayonini mantiqiy, qiziqarli tashkil etadi biroq, unda tushuntirish jarayonida o‘quvchilar bilan qayta aloqa mavjud bo‘lmaydi. So‘rov vaqtida o‘qituvchi ko‘p sonli o‘quvchilarga murojat qiladi. Bunday uslubli o‘qituvchi asosan o‘quv-tarbiyaviy jarayonni adekvat tashkil etmaydi. Bunday uslubli o‘qituvchi uchun dars jarayonida o‘z faoliyati xususiyatlari va natijasini tahlil qilishida namoyon bo‘ladigan intuitivlik xosdir. Bu uslubdagi o‘qituvchining faoliyatni asosiy xususiyati shundan iboratki, u o‘quvchilar jamoasiga ta’sir o‘tkazishda faqat bir tomonlama yondashuvni asosiy deb biladi. Shu bilan birga o‘quvchilarga bilimlarni berishda qaytama aloqaning mavjud emasligi bir qator o‘ziga xosliklarni keltirib chiqaradi. Jumladan, o‘quvchilar materialni qay darajada tushunganliklarini anglab olishni qiyinlashtiradi, savollar bilan murojaat qilinmagandan keyin o‘quvchida mustaqil fikr, materialni ongli ravishda tushungan holda o‘zlashtirishiga to‘sqinlik qiladi. Bu esa o‘quvchi shaxsining fan doirasida etarlicha bilimlarni egallamasliklariga hamda keyingi faoliyatlariga salbiy ta’sir ko‘rsatishi mumkin.

Hissiy – metodik uslub bu sinaluvchilarda 17% ni tashkil qiladi ya’ni ular uchun o‘quv faoliyatini natijasi qiziqarli ular o‘quv jarayonini mos ravishda tashkil qiladi shuningdek unda o‘quv faoliyatini tashkil qilishning turli metod va metodikalari mavjudligi bilan tavsiflanadi. Hissiy-metodik uslubli uslubli o‘qituvchi uchun ta’lim jarayoni va natijalarini mo‘ljal olish shuningdek, unga o‘quv-tarbiyaviy jarayonni rejalashtirish yuqori operativlik intuitsiya ham xosdir. Ta’lim jarayoni va natijalariga mo‘ljal olar ekan bunday o‘qituvchi o‘quv-tarbiyaviy jarayonni adekvat rejalashtiradi. Bunday o‘qituvchi ko‘pincha darsda o‘z ish turini o‘zgartiradi jamoaviy mushohadalarini qo‘llay olishi bilan ajralib turadi. Ta’kidlash lozimki, bu tipdagi o‘qituvchi uchun o‘quv munozaralarni tashkil qilish, muammoli o‘quv vaziyatlaridan foydalanish malakasini shakllanganligi xosdir. Shu bilan birga ular o‘quvchilar faoliyatini faollashtirishga erisha oladilar. Ayniqsa o‘quvchilarning fan asoslarni qay darajada o‘zlashtirayotganliklari, mutaxassislik doirasida ko‘nikma va malakalari hamda hayotiy tajribalari shakllanayotganligini bilib boradilar va istiqboldagi vazifalarini belgilab olishlari bilan izohlanadi. O‘z navbati bunday uslubli o‘qituvchilar aksariyat hollarda ko‘rgazmali tasviriy vositalardan unumli foydalanadilar hamda har bir dars jarayonining natijasi ular uchun muhim hisoblanadi. 

Mushohada etiladigan-improvizatsion uslub 19% ni tashkil qilib bu o‘qituvchi o‘quv faoliyatining natijasiga qiziqib uni mos ravishda tashkil qiladi. Ular har doim ham yuqori tempda ishlash imkoniyatining pastligi bilan belgilanadi. Mushohada etiladigan-improvizatsion uslub. bunday uslubdagi o‘qituvchi uchun ta’lim jarayoni va uning natijasini mo‘ljal olish o‘quv-tarbiyaviy jarayonni adekvat rejalashtirish xosdir. Hissiy uslubli o‘qituvchilarga qaraganda, ushbu uslubdagi o‘qituvchilar ta’lim metodlarini to‘plash va qo‘llashda kam darajada tasviriylikni ifoda etishadi. Bunday uslubli o‘qituvchi o‘ziga xos yondoshuvga ega bo‘lib, u ko‘proq bilimlarni o‘zlashtirishda nazariy jihatiga e’tiborni qaratadi. Shu bilan birga bu toifadagi o‘qituvchilar o‘zlarini o‘zgartirishlariga moyilliklari juda past darajada bo‘lib o‘zlarining qoliplarida chiqmaslikka harakat qiladilar. Bu esa o‘z navbatida o‘quvchini dars jarayoniga bo‘lgan qiziqishini pasayishiga, fan asoslarini o‘zlashtirishlariga qiyinchilik tug‘dirish hamda bilim ko‘nikmalarini shakllanishiga to‘sqinlik qilishi bilang xarakterlanadi. 

Mushohada etiladigan-metodik uslub sinaluvchilardi 34 % ni tashkil qiladi. Ularda pedagogik faoliyat uslublari va vositalaridan foydalanish konservativ xarakterga ega. Yuqori darajadagi metodikalarga ega bo‘lib ular o‘quvchilar tomonidan materialni o‘zlashtirishni nazorat qilish, o‘quv materiallarni qaytarish ular uchun xarakterli xisoblanadi. Mushohada etiladigan-metodik uslub asosan ta’lim natijasiga mo‘ljal olishi va o‘quv-tarbiyaviy jarayonni adekvat rejalashtiradi. Bunday uslubli uslubli o‘qituvchilar ta’lim metodlarining kam sonli qismidan foydalanadi. Ular ko‘proq o‘quvchilarning reproduktiv faoliyatini afzal ko‘radi. So‘rov jarayonida o‘qituvchi kam sonli o‘quvchilarga murojaat qiladi, ularning har biriga javob uchun ko‘p vaqt ajratadi past o‘zlashtiradigan o‘quvchilarga alohida e’tibor qaratadi. Bunday uslubli o‘qituvchi uchun refleksiya xosdir. Mazkur uslubli o‘qituvchi ta’lim jarayonini tashkil qilish va boshqarishda o‘quvchilarning yosh va individual psixologik xususiyatlari, shaxs sifatlari hamda intellektual rivojlanishini ham hisobga oladilar. Aytib o‘tish lozimki, o‘quvchilarning o‘zlashtirishi, bilim ko‘nikma va malakalarni egallashi ham bu jarayonda muhimligi bilan ajralib turadi. Shuningdek ta’limiy jarayonda o‘qitishning juda ko‘p metod va usullaridan foydalanmasdan balki fanining xususiyati va mavzuning mohiyatidan kelib chiqqan holda tanlaydi. Bu o‘z navbatida ta’lim jarayonini samarali bo‘lishiga va o‘quvchilarni bilimlarni mustahkam o‘zlashtirishlariga o‘z ta’sirini ko‘rsatadi. 

O‘rganilgan jaryonlarni umumlashtirgan holda quyidagi xulosalarni keltiribo‘tish maqsadga muvofiq:

- pedagogik faoliyatda muloqotchanlik qobiliyatini rivojlanganligi ta’lim jarayonini oqilona tashkil qilish imkoniyatini beradi hamda hamkorlik faoliyati negizida samarali muloqot munosabat o‘rnatilishi mumkin;

- pedagogning kasbiy faoliyatida muloqotchanlikni rivojlanganligi ulardagi tashkilotchilik qobiliyatlari bilan uzviy bog‘liqlikka ega bo‘lishi mumkin;

- o‘qituvchi va o‘quvchi o‘rtasidagi konstruktiv faoliyatidagi yutuqlarini ta’lim jarayoniga tadbiq etish o‘quvchilarda emotsional birdamlikni hosil qilishi mumkin;

- pedagoglar o‘rtasida ma’naviy – ma’rifiy tadbirlarni uyushtirish va shu orqali muloqotchanlik va tashkilotchilik qobiliyatlarini rivojlanishiga ta’sir ko‘rsatishi mumkin;

-pedagogik faoliyatda o‘qituvchi faoliyatining individual uslubi muhim ahamiyatga ega bo‘lishi mumkin.

-pedagog faoliyatidan hissiy- improvizatsion uslub va mushohada etiladigan improvizatsion uslub etakchilik qilish mumkin. 

- pedagog shaxsida kommunikativ qobiliyati va pedagogik faoliyat uslubining rivojlanganligi o‘quvchilarda nisbatan ijobiy yoki salbiy munosabatlarni keltirib chiqaradi va bu esa o‘qituvchi shaxsida xulq - atvorini o‘zgartirish va tahlil qilishni talab qilishi mumkin.

Yuqoridagi xulosalarga  asoslanib quyidagi tavsiyalarni berishimiz mumkin:

- pedagog shaxsida muloqotchanlikni rivojlantirish bo‘yicha trening mashg‘ulotlarini tashkil qilish lozim; 

- pedagog shaxsida individual faoliyat uslubini tarkib toptirish lozim;

- ta’lim jarayonida o‘zaro hamkorlikni yo‘lga quyishga asosiy e’tiborni qaratish lozim; 

-pedagogik jarayonlar o‘qituvchi o‘zidagi shaxs xususiyatlarini to‘la namoyon qila olish kerak.

